
হেৰোৱা মানৱীয়তা






মূক এক দৃষ্টি শব্দহীন কোলাহল

ক্ৰমাৎ পাথৰ হৈ পৰা এটি প্রাণ

নাই, মৃত্যু হোৱা নাই

কিন্তু, মৃত্যু যে ইয়াতকৈও ভাল॥

প্রাণহীন ৰক্তাক্ত সপোনবোৰ গৰকি গৰকি

বুজিব পাৰিছে কিমান ভয়ঙ্কৰ হ’ব পাৰে

বাস্তৱৰ নিষ্ঠুৰ আঁচোৰ

বিশাল হাতোৰাৰে চেপি চেপি বধিছে

এয়া যেন এক চিঞৰ নিঃশব্দতাৰ॥

নাই, ভালপোৱাযে নাই

নাই কোনো নিঃস্বার্থ প্রেম

সকলোবোৰ মাথোঁ ভাওনাহে হ’ল

মুখাবোৰৰ সৈতে প্ৰেম হ'ল॥

হাঁহিবোৰো যেন এক ভয়ঙ্কৰ অট্টহাস্য

ক’লা লেতেৰা ধোঁৱাৰ মাজত বিচাৰি পায়

এক কদর্য আনন্দ

লুভীয়া হাত দুখনেৰে টানি আঁজুৰি গো-গ্রাসে গিলিছে

তাৰ মাজতে মানুহৰ মানৱীয়তা অসহায় হৈ হেৰাই গৈছে

আৰু এয়াই আজিৰ যুগৰ বাস্তৱ হৈ পৰিছে॥

		 এই পৃষ্ঠাটো শেষবাৰৰ কাৰণে ২৩ আগষ্ট ২০২২ তাৰিখে ২২:২৫ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

